
 

 

 

 

ᔫᓂ 28, 2019 

 

ᓱᓕᔪᕐᓇᕐᑐᖅ ᔫ  ᓴᕕᑲᑖᖅ  

ᒥᓂᔅᑕᖓᑦ ᐊᕙᑎᓕᕆᔩᑦ 

ᒐᕙᒪᓐᑯᑦ ᓄᓇᕗᑦᒥ 

 

ᒥᓂᔅᑕ ᓴᕕᑲᑖᖅ: 

ᐱᓪᓗᒍ:  ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓ ᐊᒥᓱᕈᕆᐊᖁᓪᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᒥᒃᒪᐃᑦ 

ᐊᐅᓚᑦᓯᒡᕕᐅᔪᒥ MX-08 ᐅᕙᙵᑦ 66 ᐅᕗᖓ 275 

ᑕᐃᑲᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᔫᓂ 2019 ᑲᑎᒪᓂᖏᓐ, 

ᒐᕙᒪᓐᑯᑦ ᓄᓇᕗᑦᒥ − ᐱᓕᕆᒡᕕᖓᑦ ᐊᕙᑎᓕᕆᔩᑦ (ᐊᕙᑎᓕᕆᔩᑦ) ᑐᑦᓯᕋᓚᐅᕐᒪᑕ ᐊᒥᓱᕈᕆᐊᖁᓪᓗᒋᑦ ᑲᑎᑦᑐᒋ 

ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᐅᒥᒃᒪᐃᑦ ᐊᐅᓚᑦᓯᒡᕕᐅᔪᒥ MX-08 ᐅᕙᙵᑦ 66 ᐅᕗᖓ 275 

ᐅᒥᒃᒪᐃᑦ. 

ᐆᒪᔪᓕᕆᔨᕐᔪᐊᑦ ᑲᒪᓚᐅᕐᑐᑦ ᑖᑦᓱᒥᖓ ᑐᑦᓯᕋᐅᒻᒥᒃ ᑕᐃᑲᓂ ᑲᙳᓇᕐᑐᒃᑯᑦ ᑲᑎᒪᓂᕐᒥᓂ (IC002-2019) ᐅᕙᓂ ᔫᓂ 

20, 2019 ᐊᒻᒪᓗ ᐋᖀᓪᓗᑎᒃ ᐆᒥᖓ ᐱᖁᔨᕗᖔᕈᒻᒥᒃ: 

ᐋᕿᑦᑕᐅᕗᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᖏᕐᓗᑎᒃ, ᒪᓕᑦᑐᒋᑦ ᐃᓚᖏᑦ 5.2.33(d) ᐊᒻᒪᓗ 5.6.17(a) ᐅᑯᐊ ᓄᓇᕗᑦᒥ 

ᐊᖏᖃᑎᒌᒍᑏᑦ, ᐊᒥᓱᕈᕆᐊᕈᑎᓂᒃ ᓄᓇᓕᓐᓂ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐅᒥᒃᒪᐃᑦ ᐊᐅᓚᑦᓯᒡᕕᐅᔪᒥ 

MX-08, ᐅᕙᙵᑦ 66 ᐅᕗᖓ 275 ᐅᒥᒃᒪᐃᑦ. 

ᑎᑭᐅᑎᓪᓗᑎᒃ ᑖᑦᓱᒧᖓ ᐃᓱᒪᓕᐅᕈᒻᒧᑦ, ᐆᒪᔪᓕᕆᔨᕐᔪᐊᑦ ᑲᒪᓚᐅᕐᑐᑦ ᐅᑯᓂᖓ:: 

• ᐊᐅᓚᑦᓯᒡᕕᐅᔪᖅ MX-08 (MX-08) ᓈᕆᔪᖅ ᐃᑦᑐᐊᕐᑐᖅᕕᒃᒥᒃ ᐊᒻᒪᓗ ᖃᓂᒋᔭᖏᓐᓂᒃ ᐃᓗᐃᓕᕐᒥ, 

ᐅᐊᓐᓇᖓᓂ Simpson ᑕᓯᐅᑉ. 

• 2017ᒥ ᐊᕙᑎᓕᕆᔩᑦ ᓈᓴᐃᓪᓗᑎᒃ ᖃᐅᔨᔭᖏᑦ ᓇᓗᓇᐃᕐᓯᔪᑦ ᐃᒫᒃ ᐱᑕᖃᕐᑐᑦ ᖃᑦᓯᐅᓂᖏᑦ ᐅᒥᒃᒪᐃᑦ ᒫᓂ 

MX-08 ᐊᒥᓱᕈᕐᐸᓕᕐᓯᒪᒻᒪᑕ ᐊᓂᒍᕐᑐᒥ − ᐅᕙᙵᑦ 1,058 ᐅᒥᒃᒪᐃᑦ 2007ᒥ ᐅᕗᖓ 3,649 ᐅᒥᒃᒪᐃᑦ 

2017ᒥ. 

• ᑕᓗᕐᔪᐊᖅᒥ ᐊᖑᓇᒃᓱᑐᓕᕆᔩᑦ ᐃᓱᒫᓗᒋᔭᓖᑦ ᐃᒫᒃ ᑐᒃᑐᐃᑦ ᓱᒡᕋᑦᑕᐅᒪᒋᐊᖏᑕ ᐊᒥᓱᕈᕐᐸᓕᕐᓂᖏᓐᓄᑦ 

ᐅᒥᒃᒪᐃᑦ ᐅᐱᓐᓇᕋᓂ ᐊᑭᑦᑐᕋᐅᑎᒻᒪᑕ ᑖᒃᑯᓂᖓᑦᓴᐃᓐᓇᖅ ᓂᕿᒥᓂᒃ, ᐃᓛᒃ ᐱᑕᖃᙱᑦᑑᒐᓗᐊᖅ 

ᖃᐅᔨᓴᕐᑎᒻᒪᕆᓐᓂᒃ ᓇᓗᓇᙱᒍᒻᒥᒃ ᐃᒫᒃ ᖃᓄᑐᐃᓐᓇᖅ ᑕᐃᒫᒃ ᐊᑭᑦᑐᕋᐅᑎᓂᖅ ᐱᑕᖃᕆᐊᖓ. 

• ᑕᓗᕐᔪᐊᖅ ᑖᓐᓇᑐᐊᖑᓪᓗᓂ ᓄᕗᑦᒥ ᓄᓇᓕᒃ ᐊᖑᓇᓱᒃᐸᑦᑐᑦ ᒫᙵᑦ MX-08.  

• ᑕᓗᒃᔪᐊᖅᒥ ᐊᖑᓇᓱᒃᑐᓕᕆᔩᑦ ᐃᑲᔪᕐᑐᑦ ᐊᕙᑎᓕᕆᔩᑦ ᐊᖑᓇᓱᒃᑕᐅᒍᓐᓇᕐᑐᓂᒃ ᐊᑐᓕᖁᔭᖓᓂᒃ. 

• ᒫᓐᓇ MX-08 ᐊᖑᓇᓱᓐᓂᕐᒧᑦ ᑭᓪᓕᒋᔭᐅᑎᑕᑦ ᐃᒫᑎᒋ 66 ᓂᕕᖓᑖᑦ ᐋᕿᑦᑕᐅᓚᐅᕐᓯᒪᔪᑦ 2014ᒥ ᐅᕘᓇ 

ᐊᕙᑎᓕᕆᔩᑦ ᒥᓂᔅᑕᖓᑕ ᑎᓕᓯᒍᑎᖓᒍᑦ. 

 

 



 

 

 

 

ᐆᒪᔪᓕᕆᔨᕐᔪᐊᑦ ᓂᕆᐅᑉᐳᑦ ᐃᒡᕕᑦ ᕿᓚᒻᒥᐅᔪᒥᒃ ᑭᐅᔾᔪᑎᖓᓂᒃ ᐊᒻᒪᓗ ᕿᓚᒻᒥᐊᔪᒥᒃ ᐱᔭᕇᕐᓂᖓᓂᒃ ᓄᓇᕗᑦᒥ 

ᐊᖏᖃᑎᒌᒍᑏᑦ ᑎᑎᕋᕐᓯᒪᓂᖓ 5 ᐃᓱᒪᓕᐅᕈᒻᒥᒃ ᐋᕿᑦᓱᐃᓂᐅᑉ ᑲᒪᒋᔭᐅᓂᖓᓂᒃ. 

 

ᐃᒡᕕᑦ ᐅᕝᕙᓘᓐᓃᑦ ᐱᓕᕆᔨᑎᒃ ᖃᓄᑐᐃᓐᓇᖅ ᐊᐱᖅᑯᑎᑦᓴᖃᕈᑦᓯ ᐅᕝᕙᓘᓐᓃᑦ ᐃᓱᒫᓗᒍᑎᖃᕈᑦᓯ ᐱᓪᓗᒋᑦ 

ᐃᓗᓕᖏᑦ ᐅᑯᐊ ᑎᑎᖅᑲᑦ, ᐊᑏ ᖃᐅᔨᒃᑲᓂᐊᕐᐸᓯᐅᒃ ᐆᒪᔪᓕᕆᔨᕐᔪᐊᑦ. 

 

ᐃᓕᓐᓄᑦ ᓱᓕᔪᒥᒃ,   

 

 

 

ᑖᓂᐊᓪ ᓯᐅᑦᓴᒃ 

ᐃᑦᓯᕙᐅᑕᖅ ᐅᕙᓂ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

 

 

ᐱᖃᑕᖅ:   ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ, ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ 

  


